Nafarroako Parlamentuko Mahaiak, 2017ko urtarrilaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Laura Pérez Ruano andreak aurkeztutako gaurkotasun handiko galdera, Nafarroako Justizia Auzitegi Nagusiko Administrazioarekiko Auzien Salaren epaiari buruzkoa, zeinaren bidez onartu baitzen Jaime Ignacio Del Burgo jaunaren errekurtsoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko urtarrilaren 9an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Laura Pérez Ruano andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten du, Nafarroako Gobernuak ahoz erantzun dezan hurrengo Osoko Bilkuran: 

Ikusita Nafarroako Justizia Auzitegi Nagusiko Administrazioarekiko Auzien Salaren epaia, zeinaren bidez onartu baitzen Jaime Ignacio Del Burgo jaunaren errekurtsoa, eskoltaren ordez kontrazaintza-sistema bat ezartzearen aurkakoa: 

Nafarroako Gobernuak zer eginen du epai hori ikusita? Gogoan al darabil epaiaren aurkako kasazio-errekurtsoa aurkeztea?

Nafarroako Gobernurako programa-akordioan jasotakoarekin bat, Gobernuak ba al du Nafarroako Gobernuko kideen eta Nafarroako Foru Komunitatearen Administrazioko goi karguen bateraezintasunei buruzko 19/1996 Foru Legea aldatzeko asmorik? 

Nafarroako Gobernuak gogoan al darabil, epaia ikusita, Nafarroako lehendakari ohiei dagokienez gaur egun ezarritako ibilgailu ofizialen, bizkartzainen eta gainerako eskubideen araubidea aldatzea? 

Iruñean, 2017ko urtarrialren 9an

Foru parlamentaria: Laura Pérez Ruano

